
«Հայաստանի Հանրապետության կառավարության 2017 թվականի մայիսի 11-ի N 495-Ա որոշման մեջ փոփոխություններ կատարելու անհրաժեշտության վերաբերյալ» Հայաստանի Հանրապետության կառավարության որոշման նախագծի
	1․ ՀՀ ֆինանսների նախարարություն
	29.06.2023թ

	
	N 01/9-1/12822-2023

	Դիտողություններ և առաջարկություններ չունենք:
	Ընդունվել է ի գիտություն։

	2. Կադաստրի կոմիտե
	22.06.2023թ

	
	N ՍԹ/8377-2023

	   Որոշման նախագծի  վերաբերյալ դիտողություններ չունենք:
   Միաժամանակ տեղեկացնում ենք, որ Նախագծի 1-ին կետի 1.1-ին ենթակետում նշված քաղաք Երևան, Նորք-Մարաշ վարչական շրջան, Ա. Արմենակյան փողոց, 125/3 հասցեում գտնվող «ՋՐԱՌ» ՓԲԸ-ին սեփականության իրավունքով պատկանող անշարժ գույքը վարձակալության իրավունքով (իրավունքը պետական գրանցում է ստացել 2019 թվականի մայիսի 31-ին) տրամադրված է «Ակադեմիկոս Ի. Վ. Եղիազարովի անվան ջրային հիմնահարցերի և հիդրոտեխնիկայի ինստիտուտ» ՓԲԸ-ին, ինչպես նաև ենթավարձակալության իրավունքով տրամադրված է մի շարք ֆիզիկական և իրավաբանական անձանց:













   Առաջարկում ենք նաև վերանայել Նախագծի համարակալումը:
	Ընդունվել է ի գիտություն։
ՀՀ քաղաքացիական օրենսգրքի 619 հոդվածի 1-ին կետի համաձայն  վարձակալության հանձնված գույքի նկատմամբ սեփականության իրավունքի փոխանցումն այլ անձի հիմք չէ վարձակալության պայմանագիրը լուծելու կամ փոփոխելու համար, եթե այլ բան նախատեսված չէ օրենքով: ինչը ենթադրում է որ անկախ այն հանգամանքից թե Արմենակյան 125/3 հասցեի գույքը ումը կպատկանի հանձնում-ընդունումից հետո  վարձակալության իրավունքը այդ հիմքով չի կարող դադարել։
Իսկ ինչ վերաբերվում է հիշյալ գույքը կամ դրա մի մասը ենթավարձակալության իրավունքով մի շարք ֆիզիկական և իրավաբանական անձանց տրամադրված  լինելուն, հարկ է նշել, որ 20․09․1996 թվականին կնքված վարձակալության պայմանագրով Վարձակալը կարող է իր վարձակալած գույքը հանձնել ենթավարձակալության։ Հիշյալ պայմանագրում որևէ դրույթ ամրագրված չէ Վարձատուի կողմից ենթավարձակալության հանձնվող գույքի վերահսկողության նկատմամբ։
Ընդունվել է։ 

	3. Պետական գույքի կառավարման կոմիտե
	26.06.2023թ

	
	N 01/11.4/4828-2023

	Առաջարկություններ և դիտողություններ չունի։
	Ընդունվել է ի գիտություն։

	4. Ջրային կոմիտե
	26.06.2023թ

	
	N 01/15/3311-2023

	Դիտողություններ և առաջարկություններ չունի: 
	Ընդունվել է ի գիտություն։

	5. Վարչապետի աշխատակազմ
	04.08.2023թ

	
	N 02/16.11/26894-2023

	1. Ֆինանսատնտեսագիտական վարչության եզրակացություն՝
Կառավարության 11.05.2017թ.-ի թիվ 495-Ա որոշման (այսուհետ՝ որոշում) 1-ին կետով թույլատրվել է Էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեի «Ջրառ» փակ բաժնետիրական ընկերությանը՝ Երևան քաղաքի Նորք-Մարաշ վարչական շրջանի Արմենակյան 125 հասցեում գտնվող համապատասխան գույքով վճարել ընկերության կողմից տեղաբաշխված՝ պետությանը պատկանող համապատասխան թվով բաժնետոմսերի` ՀՀ օրենսդրությամբ սահմանված կարգով ձեռքբերման դիմաց՝ համապատասխան չափով նվազեցնելով ընկերության կանոնադրական կապիտալը: Համաձայն որոշման 3-րդ կետի՝ գույքն ամրացվել է «ՀՀ ԿԱ պետական գույքի կառավարման վարչության աշխատակազմ» պետական կառավարչական հիմնարկին: Իսկ որոշման 5-րդ կետով Ջրային տնտեսության պետական կոմիտեի նախագահին հանձնարարվել է սույն որոշումն ուժի մեջ մտնելուց հետո (ուժի մեջ է մտել 17.05.2017թ.-ին) երկամսյա ժամկետում, ընկերության տնօրենի և ՀՀ ԿԱ պետական գույքի կառավարման վարչության պետի հետ համատեղ ապահովել անշարժ գույքի հանձնման-ընդունման աշխատանքների իրականացումը:
    Համաձայն հիմնավորման՝ «Նախագծի հիմնական նպատակն է ՀՀ կառավարության 2017թ. մայիսի 11-ի «Ջրառ» ՓԲԸ կանոնադրական կապիտալը նվազեցնելու, գույք ամրացնելու և անհատույց օգտագործման իրավունքով տարածքներ հանձնելու մասին» N 495-Ա որոշման 1-ին և 5-րդ կետերում կատարել փոփոխություն, ինչը հնարավորություն կտա վերը նշված որոշման 1-ին կետում նշված անշարժ գույքի հանձնման-ընդունման աշխատանքների իրականացումը։  Նախագծի փաթեթով մասնավորապես, առաջարկվում է Հայաստանի Հանրապետության կառավարության 2017 թվականի մայիսի 11-ի N 495-Ա որոշման մեջ նշված Արմենակյան 125/3 հասցեում գտնվող գույքի տվյալները համապատասխանեցնել Արմենակյան 125/3 հասցեում գտնվող գույքի նկատմամբ իրավունքների գրանցման վկայականում առկա տվյալներին՝ ապահովելով գույքի հանձման-ընդունման գործընթացը։»:
   Հաշվի առնելով վերոգրյալը հայտնում ենք, որ լրացուցիչ պարզաբանման կարիք ունեն 2017թ.-ի որոշմամբ նախատեսված աշխատանքները ավարտին չհասցնելու, հիմնավորման մեջ խնդիրներին հստակ անդրադարձ չկատարելու և առաջարկությունը 2023 թվականին ներկայացնելու հանգամանքները:
2. Իրավաբանական վարչություն՝
[bookmark: _GoBack]Նախագծով նախատեսված փոփոխությունները չեն կարող իրականացվել՝ հաշվի առնելով այն հանգամանքը, որ Կառավարության 2017թ. մայիսի 11-ի 495-Ա որոշման 5-րդ կետով նախատեսված է եղել նույն որոշման 1-ին կետով նախատեսված գույքի երկամսյա ժամկետում հանձման-ընդունման աշխատանքների իրականացումը: Միևնույն ժամանակ, «ՀՀ կառավարության աշխատակարգը հաստատելու մասին» Կառավարության 2021 թ. փետրվարի 25-ի N 252-Լ որոշման 124-րդ կետի համաձայն՝ իրավական ակտերով պետական և տեղական ինքնակառավարման մարմինների համար սահմանված ժամկետները կարող են փոփոխվել՝ այդ իրավական ակտերում փոփոխություններ կատարելու միջոցով: Արդեն իսկ լրացած ժամկետները փոփոխման ենթակա չեն:
	Ընդունվել է։ Կատարվել է լրացում։ Հարկ է նշել, որ  Հայաստանի Հանրապետության կառավարության 2017 թվականի մայիսի 11-ի N 495-Ն որոշման հիմքով ստեղծվել է հանձնաժողով, որի կողմից իրականացվել է անշարժ գույքի (Արմենակյան 125 հասցեում գտնվող գույքի) տեխզննում, ինչի արդյունքում պարզվել է, որ առկա է անհամապատասխանություն փաստացի վիճակի և անշարժ գույքի սեփականության իրավունքի գրանցման վկայականի միջև, որի հիմքով էլ 26․07․2017 թվականի N 0/18/4786-17 գրությամբ ՀՀ կառավարությանն առընթեր պետական գույքի կառավարման վարչության պետի կողմից հետ է վերադարձվել Արմենակյան 125 հասցեում գտնվող անշարժ գույքի սեփականության իրավունքի գրանցման վկայականի և տեղեկատվության բնօրինակները, հատակագիծը և տեղեկանքները՝ միաժամանակ առաջարկելով կատարել փաստացի վիճակի և անշարժ գույքի սեփականության իրավունքի գրանցման վկայականի համապատասխանեցում, որից հետո ՀՀ Կառավարություն ներկայացնել ՀՀ Կառավարության 11․05․2017 թվականի թիվ 495-Ա որոշման մեջ փոփոխություններ կատարելու մասին ՀՀ Կառավարության որոշման նախագիծը։
Վերը նշվածի հիմքով էլ կատարվել է չափագրում, որի հիման վրա է տրվել է նոր սեփականության իրավունքի վկայական։
 Միաժամանակ հարկ է նշել, որ վերջին երեք տարիների ընթացքում սույն որոշման վերաբերյալ որոշման նախագծեր են շրջանառվել, որոնք տարբեր պատճառաբանություններով հետ են վերադարձվել։



Ընդունվել է ի գիտություն։ Հարկ է նշել որ վերը թվարկված հիմնավորումներից ելնելով «ՀՀ կառավարության աշխատակարգը հաստատելու մասին» Կառավարության 2021 թ. փետրվարի 25-ի N 252-Լ որոշման 124-րդ կետի պահանջը այս դեպքում պահպանել հնարավոր չէ։



